
GOUVÈNÈ CUOMO ANONSE NOMINASYON RESPONSAB ANCHÈF DIVÈSITE NYS 

  

Gouvènè Andrew M. Cuomo te anonse jodi a nominasyon Mecca E. Santana nan administrasyon li an 

kòm Responsab Anchèf Divèsite Eta New York. 

  

“Mwen kontan akeyi Mecca Santana nan administrasyon lan kòm Responsab Anchèf Divèsite Eta New 

York,” te deklare Gouvènè Cuomo. "Madan Santana pral pote plis pase yon dizèn lane esperyans sektè 

piblik nan pòs sa epi li fè prèv li nan travay sou egalite chans pou tout moun, dwa sivil ak pwoblèm 

divèsite nan gouvenman. Madan Santana pral reprezante yon resous enpòtan nan travay nou pou n 

garanti gouvenman eta a pa bliye pèsonn epi reprezante gwo divèsite Eta New York la nan yon mannyè 

ki jis, tankou atravè okazyon opòtinite pou patisipasyon ak kwasans ekonomik MWBE.” 

  

Madan Santana te travay anvan sa kòm Direktè Egzekitif Office of Equal Opportunity & Diversity 

Management nan New York City Department of Education (DOE), kote li te responsab envestigasyon 

vyolasyon dwa sivil ak garanti depatman an respekte tout kote lwa EEO ak politik divèsite nan pi gwo 

distri skolè nan peyi a. Nan pòs li a, li te kreye pwogram Divèsite ak Enklizyon DOE a epi te kreye premye 

DOE's Minority and Women Owned Business Diversity Council la. 

  

Anvan li te rantre nan DOE a nan lane 2008, Madan Santana te Prensipal Avoka Adjwen pou New York 

State Commission of Investigation, kote li te envestige koripsyon minisipal ak divès zak kriminèl. Madan 

Santana te kòmanse karyè jiridik li kòm yon Sibtiti Pwokirè Distri nan Biwo Manhattan District Attorney’s 

Office lan. Apre nominasyon li te jwenn nan men Pwokirè Distri Robert M. Morgenthau nan lane 2000, 

Madan Santana te travay kòm ministè piblik nan Seksyon Premye Enstans, Inite Krim Seksyèl, Inite 

Vyolans nan Kay, ak Inite Fwod Asistans Sosyal. Madan Santana te resevwa B.A. li nan SUNY Albany nan 

lane 1997, ak J.D. li nan Hofstra University School of Law nan ane 2000. Li te pran tou yon Equal 

Employment Opportunity Studies Certification ak yon Diversity Management Certification nan lane 2009 

nan Cornell University’s School of Industrial and Labor Relations. 

  

Responsab Anchèf Divèsite a gen pou l refòme ak ranfòse pwogram ak travay Eta a nan ankouraje 

kwasans antrepriz komèsyal ki se pwopriyete minorite ak fanm (MWBE). Prensipal responsab divèsite a 

fè travay enpòtan tankou konseye Gouvènè a sou politik ki gen pou wè divèsite mendèv ak minorite ak 

biznis kòmès fanm; kontwole respè pou divèsite nan diferan ajans ak authorities; manm konsèy 

procurement eta a; epi travay kòm lyezon Gouvènè ak òganizasyon ki reprezante MWBEs, òganizasyon 

ki gen rapò ak divèsite nan mendèv eta a ak state contracting, ak konsèy advisory ti biznis. Responsab 

divèsite a se youn nan twa pozisyon Chanm Egzekitif la,  ansanm ak pozisyon Sekretè ak Konseye 

Gouvènè a, jan sa prevwa nan lwa Eta New York 

“Se yon gwo onè pou mwen asepte nominasyon sa kòm Responsab Anchèf Divèsite Eta a,” te deklare 

Madan Santana. “Kòm moun ki devwe lavi m pou bay jistis ak egalite nan yon kantite fowòm, mwen 

espere kontinye ankouraje kesyon enpòtan Divèsite, Enklizyon, ak patisipasyon Biznis ki se propriyete 

Minorite & Fanm nan tout Eta a. Mwen vle remèsye Gouvènè Cuomo pou chans sa li ban mwen pou m 

kontinye travay sa ki se pasyon mwen.” 

  

Rektè Dennis M. Walcott nan Depatman Edikasyon Vil New York te di konsa, “Sou dènye senkan edmi ki 

sot pase yo, Mecca Santana te travay nan Depatman Edikasyon Vil New York ak distenksyon, li te garanti 

plent diskriminasyon te jwenn bon jan tretman epi te gen fòmasyon ak sansibilizasyon kominotè ki te fèt 

pandan yo t ap travay nan tèt ansanm atravè divizyon yo ak direktè yo. Pandan travay li nan jesyon 

divèsite, Mecca te mennen plizyè inisyativ rekritman ak konsèvasyon dyòb nan anpil ajans pou 

ankouraje divèsite ak enklizyon, pandan tou li tap mennen nouvo inisyativ pou ogmante debouche pou 

Minority & Women Owned Business (MWBE) sou mache a. Se vre kontribisyon estraòdinè li isit nan 

Depatman Edikasyon Vil New York pral manke nou, men mwen rete kwè Madan Santana pral kontinye 

defann kesyon enpòtan sa yo nan administrasyon Gouvènè  Cuomo a. M ap tann pou wè sa li pral fè 

onivo eta a.” 

  

Diane Crothers, ansyen Responsab Anchèf Egalite Chans nan Travay ak Divèsite pou Vil New York, te di 

konsa, “Mecca Sykes-Santana se yon lidè ki gen anpil respè nan efò pou divèsite nan sektè piblik la. 

Antanke Direktè Egalite Chans pou Depatman Edikasyon Vil New York, pi gwo sistèm skolè nasyon an, li 

te pote gwo kontribisyon nan kreyasyon yon anviwonman ki ofri menm opòtinite pou tout moun nan 

edikasyon ak anpwa. Li te jwe yon wòl enpòtan nan City of New York's Equal Employment Opportunity 

Program grasa fòmasyon, konsèy ak enfòmasyon sou meyè pratik ki genyen li te pote pou lòt responsab 

EEO. Antanke Responsab Anchèf Divèsite Vil New York, mwen konte sou bon konpreyansyon li genyen 

sou machin gouvenmantal la pou ede defini strateji enplemantasyon ki bay rezilta.” 

  

“Gouvènè Cuomo depase esperans nou ak nominasyon Mecca Santana nan pòs Responsab Anchèf 

Divèsite Eta New York. Kapasite li pou fè bagay ki pou mete moun ansanm pa gen parèy. Li se yon moun 

ki pèfòman anpil epi li te enpresyone moun ki pat twò kwè grasa kapasite li a tenasite li. Mwen aplodi 

nominasyon istorik sa ak tout kè m,” te deklare Reveran Jacques Andre DeGraff, Premye Vis Prezidan 

One Hundred Black Men, ak ansyen New York City MWBE Advocate of the Year. Eta Izrayèl te 

rekonpanse l ak pri MLK Award li a epi li se yon militan jistis sosyal kap koumen depi lontan. 

  

Sandra Wilkin, Prezidan Bradford Construction Corp., te di konsa, “Mwen kontan anpil pou nominasyon 

Mecca Santana nan pòs Responsab Anchèf Divèsite Eta New York.  Mecca se yon moun ou ka fè 

konfyans, li devwe epi li renmen bay rezilta.  Antanke fanm antreprenè mwen gen anpil admirasyon pou 

reyalizasyon li yo ak dinamik li.  Esperyans Mecca nan jesyon divèsite pral kontinye ranfòse vizyon Eta 

New York genyen pou l ankouraje politik ak pratik entegrasyon, sitou pou Minority and Women Business 

Enterprises (MWBEs).” 

